
GOUVÈNÈ CUOMO ANONSE ETA NEW YORK AP PRAN MEZI POU DIMINYE POLISYON LÈ LI RANFÒSE 

PWOJÈ GAZ EFÈ TÈMIK REJYONAL  

 

 

Eta RGGI yo Dakò sou Pwojè a pou Asire Kontinyasyon Rediksyon nan Polisyon Gaz Efè Tèmik  

 

 

Jodi a, Gouvènè Andrew M. Cuomo te anonse New York fè yon sèl avèk eta vwazen yo pou dakò pou 

diminye limit polisyon yo detèmine anba Pwojè Gaz Efè Tèmik Rejyonal (RGGI). Avèk anons ki fèt jodi a, 

nèf (9) eta Nòdès ak mitan Atlantik dakò pou fikse yon limit polisyon 91 milyon tòn nan ane 2014, pou 

bese li a 2.5 pousan chak ane jiska ane 2020. Anons lan vini sèlman kèk semèn apre Gouvènè Cuomo te 

mande pou gen yon bès nan limit lan nan Diskou Ane 2013 li sou Sitiyasyon Eta a. 

 

Nan ane 2008, New York te fè yon sèl ak lòt eta nòdès ak mitan Atlantik yo pou kreye RGGI, premye 

pwogram nasyon an pou itilize yon pwosesis inovasyon ki baze sou mache pou limit ak redui yon fason ki 

rantab, emisyon gaz kabonik ki lakòz klima a chanje. RGGI se te premye pwogram monn lan pou lavant 

kredi polisyon ozanchè (olye yo bay li pou gratis), ak envesti lajan lavant ozanchè a nan kèk pwojè ki 

konsève enèji, ekonomize lajan kliyan ak sipòte tranzisyon nan pwodiksyon kouran elektrik ki pi pwòp ak 

pi efikas. Polisyon ki sòti nan izin elektrik nan Eta New York bese apeprè a 45 pousan depi ane 2005, epi 

lajan yo fè nan lavant ozanchè nan lokasyon RGGI te redui depans pou kouran elektrik ak kreye anpil 

santèn djòb nan sektè enèji ekolojik.  

 

Gouvènè Cuomo di konsa, “Nan de (2) dènye ane yo sèlman, New York ak eta vwazen yo te gen kèk 

tanpèt grav nan istwa eta nou yo, epi nou pa kapab chwazi pou pa aji ankò sou reyalite ki montre klima 

nou an ap chanje. Pwojè Gaz Efè Tèmik Rejyonal la se te yon gwo siksè, pou redui polisyon yo isit la nan 

New York, epi pou kreye anpil milya dola nan envestisman ekolojik ak devlopman ekonomik. Avèk mezi 

ki pran jodi a pou diminye limit polisyon yo anba pwogram RGGI, Eta New York fè yon sèl yon fwa ankò 

avèk eta vwazen nou yo pou vin alatèt nan bay repons pou reyalite chanjman klima a epi pou travay pou 

yon fiti ki dirab.”  

Manm Komisyon Joe Martens di konsa, ”Angajman Gouvènè Cuomo nan diskou li sou Sitiyasyon Eta a 

pou diminye limit RGGI nan yon nivo ki asire kontinyasyon rediksyon nan polisyon an te ede jwenn fason 

pou yon konsansis rejyonal sou yon nouvo limit. Nou reyalize anpil avantaj pou Eta New York nan 

pwogram RGGI a. Gwo konsekans negatif tanpèt Sandy, Irene, ak Lee montre kijan nou dwe limite 

polisyon gaz efè tèmik yo si nou dwe evite patisipe nan konsekans yon rechofman klima ki pi grav. Limit 

ki genyen kounye a pa diminye polisyon yo.” 

 

Frances Murray, Prezidan, NYSERDA, di konsa, “RGGI ofri nivo konpoze avantaj ki enèji ki pwòp epi ki 

pwoteje anviwònman an, paske yo re-envesti lajan lavant ozanchè Eta a pou sipòte rantabilite enèji, 

enèji ki renouvlab ak teknoloji avanse, pou redui polisyon yo pidevan pandan y ap kreye anpil djòb ak 

sipòte ekonomi nou an.”  

 

Garry Brown, Prezidan Komisyon Sèvis Piblik Eta New York, di konsa, “RGGI montre aklè kijan yon 

apwòch ki baze sou mache pou limite gaz efè tèmik yo kapab pote lè ki pi fre, ekonomi lajan sou bòdwo 

kouran elektrik, nouvo djòb ak avantaj ekonomik pou kominote nou yo pandan y ap sipòte endepandans 

enèji ak ankouraje izin elektrik pou fè tranzisyon nan yon pwodiksyon kouran elektrik ki pi pwòp ak pi 

rantab.”  

 

Nèf (9) eta Nòdès ak Mitan Atlantik yo k ap patisipe kounye nan RGGI fè yon revizyon jeneral pwogram 

nan sou dezan, epi yo pibliye yon Règ Modèl k ap gide eta RGGI yo pandan y ap swiv pwosesis obligatwa 

ak kontwòl espesyal pou chanje règleman Pwogram Lavant CO2 nan Bidjè a.  

 

Pou jwenn plis enfòmasyon sou règ modèl la, konekte sou entènèt nan sitwèb: 

http://www.rggi.org/docs/PressReleases/PR130207_ModelRule.pdf. 

